
 

 

TAHT IL-PROTEZZJONI TA’ MARIJA 

 

Minn kellu l-opportunita’ li jzur is-Santwarju tal-Madonna 

tal-Karmelu gewwa Aylesfor fl-Ingilterra jara l-post fejn 

Marija Ssma dehret lil San Xmun Stock fis-16 ta’ Lulju 

1251. Kellu 80 sena u wara li dam jitlob hafna ghal snin 

twal biex Marija Omm Gesu’ taghtih sinjal u ghajnuna 

ghall-htigijiet ta’ l-Ordni Karmelitana, Marija Sssma 

semghet talbu. Lejn l-ghodwa tas-16 ta’ Lulju dehret lil 

dan il-qaddis imdawra bl-angli u pprezentatlu b’libsa bi 



stil ta’ skapular u qaltlu li dawk il-patrijiet li jilbsuh u 

jmutu bih ma jarawx it-telfien ta’ dejjem. 

Il-patrijiet ghamlu hilithom kollha biex ixerrdu d-

devozzjoni tal-Labtu Mqaddes mad-dinja kollha. 

Hija drawwa li jew wara l-prezentazzjoni tat-tarbija lill-

Madonna tal-Karmnu jew wara l-ewwel Tqarbina tat-tfal, 

dawn jinkitbu fil-Labtu tal-Karmnu. Kemm kien jemmen 

biha din id-devozzjoni San Gorg Preca u hajjar lill-

membri tieghu biex jiktbu t-tfal li jattendu d-duttrina fih. 

Wiehed jista’ jilbes Domna bix-xbiha tal-Karmnu flok il-

Labtu tad-drapp, izda dejjem irid ikun miktub fih permezz 

ta’ sacerdot jew patri karmelitan. 

Is-sinjura taghna trid Ii wiehed jimxi fuq certi 

kundizzjonijiet meta jilbes il-labtu, li jinkludu li wiehed 

josserva l-kastita’ skont l-istat tal-hajja tieghu u joffri 

talb u sagrificcji. Kundizzjoni ohra hija li wiehed jirrecita 

l-Uffizzju z-Zghira ta’ Vergni Mqaddsa, jew josserva is-

sawm tal-Knisja u ma jiekolx laham fil-jiem ta’ l-Erbgha u 

s-Sibt jew bil-permess tas-sacerdot jghid hames posti 

ruzarju jew jaghmel xi opri tajba dejjem bl-awtorita’ tas-

sacerdot. 

Il-Labtu huwa ta’ barka kbira ghal min igibu fuqu bid-

devozzjoni. Ma hux xi seher ta’ fortunta tajba. Huwa sinjal 

li ahna konsagrati lis-Sinjura  u Regina tal-Holqien kollu. 



Habrek li niesek jinkitbu f’dan il-mezz ta’ salvazzjoni jekk 

ma humiex. 


